
Para  sa  pangmatagalang
proyekto

Naging  matagumpay  ang  Sustainability  Evaluation  Test  na
ginanap sa barangay Kabulihan, Gen. Mamerto Natividad Nueva
Ecija kamakailan, para sa kanilang one (1) unit of Health
Center  na  may  rating  na  Very  Satisfactory,  mula  sa  Multi
Stakeholder Inspectorate Team (MSIT).

Bago  magbigay  ng  score  ang  MSIT  ay  nagkaroon  muna  ng
orientation kung paano gamitin ang Sustainability Evaluation
Tool.

Ipinaliwang naman ni Manilyn Cruz, Area Coordinator ng KALAHI-
CIDSS Gen. Mamerto Natividad ang SET at kung bakit kailangan
itong gawin sa mga sub-project. “Kailangang gawin ang SET
upang  ma-monitor  natin  kung  naibibigay  ba  ang  nakaplanong
benepisyo  ng  sub-project  sa  mga  tao,  pati  na  rin  yung
structure  mismo,  yung  physical  at  yung  pinaghirapan  ng
community ay hindi masayang.” aniya.

Nagpasalamat naman si Brgy. Captain Benigno Vendicacion, ng
Kabulihan sa KALAHI-CIDSS, aniya, “Napakalaki ang naitulong sa
amin ng KALAHI lalo na ang Barangay Health Center, noon kasi
walang opisina yung mga Barangay Health Worker. Nakikishare
lang sila sa barangay.”

Dagdag  pa  niya,  “”Exciting  itong  naging  evaluation,  kasi
ngayon  lang  namin  nalaman  na  taon-taon  may  evaluation,
tinitignan  ng  mga  taga  KALAHI,  kung  functional  ba,  kung
inaalagaan  ang  sub-project.  Makakaasa  kayong  pag-iingatan
talaga namin ‘yan dahil ito ay pag-aari na namin. At saka kami
na nasa Sanggunian ay naka suporta dito, may budget rin kami
para ma-maintain ito.”

Ayon naman kay G. Cirilo Mercado, ang Barangay Sub-Project
Management Committee (BSPMC) Chairperson, “Malaki ang tulong
ng Barangay Health Center lalo na sa mga Senior Citizen, kasi
imbes  na  pumunta  pa  sila  sa  Munisipyo,  dito  nalang  sila
pumupunta.” ### (Jeffrey Pelariza)


